
ESTATU MODERNOA ESTATU KONSTITUZIONAL BEZALA

· KONSTITUZIONALISMO IRAULTZAILEAREN SORRERA ETA ZABALKETA

XVIII.mendean liberalismoaren mugimenduak indartu egin ziren eta iraultzak sortu ziren. Iraultzetan, eskubideen aldarrikapena eskatzen zuten. Adierazgarrienak: Bill of Rights, Declaración de Virginia, Frantziako Decretua... Hauek konstituzionalismoaren esentzia dira.

XVI-XVII.mendeetan, klase sozialean antolatutako gizarte antolakuntza bat izatera igarotzen gara; lehen estamentutan zegoen antolatuta, pribilegioetan oinarrituta,  eta 3.estamentuetako burgesek hasi zuten iraultza. 

 Kapitalismoaren sorrera eta industria iraultza aipagarriak dira. Horrek ekonomiaren antolakuntzaren aldaketa ematen du, merkatu nazional handiagoak sortuz (feudalismotik, merkatu nazionalera). Kapitalismoaren aurretik, merkantilismoa zegoen. Merkantilismoan, urruneko herrialdeetatik (konkistatutako herrialdeetatik, batez ere Amerikan),  konkistatzaileen lurraldeetara eramaten zituzten bertako produktuak.

Estatu absolutu batetik estatu liberal batera igaroko gara. Leku askotan gertatzen da trantsizio hau absolutismotik liberalera. Hala ere, toki guztietan ez zen berdina izan. Ingalaterran adibidez, ez zuten guztiz ezagutu estatu absolutua eta erregeari mugak jarriz estatu liberala sortu zuten. 

 Estatu liberalak, gizarteko gutxieneko eskubideak, jabegoak eta askatasuna bermatuko du, gutxiengo estatua da. Estatuaren esku hartzea txikia da. Gaur egun, estatuaren esku hartzea geroz eta handiagoa da estatu sozialen sorkuntzarekin batera.

Maciabello: estatua sortzeko puntu batean kontzentratu behar da boterea.
Bodeno: subiranotasunaren ideia ematen du.
Hopes/Hocks: estatua, botere erlijiosoa eta zibila bereizten ditu. Hitzarmen sozialaren ideia sortzen da.





· ESTATU MODERNOTIK ESTATU LIBERALERA:

Estatuaren aurreko ereduak ondorengoak izan ziren historian zehar: ekialdeko inperioak, Graziako Polis-ak, Erromako Civitas, Erdiaroko egitura politikoa (feudalismoa)...

Konstituzionalismoa ulertzeko, XVII.mendeko aurrenengo mugimendu liberalak egon zirela jakin behar da, baina XIX.mende arte ez zela finkatu jakin behar dugu. Hala ere, leku guztietan ez da berdina, garapen desberdina izan da. Baina esentzian berdinak dira, eskubideen bermea ematen dute. ESPAINIA, FRANTZIA, EEBB, INGALATERRA.

Estatu konstituzionalak eta liberalak XVIII-XIX.mendeetan eman ziren iraultzen bidez eman ziren (iraultza burgesak). Hauen filosofia: betebeharrak ase, ongizatea lortu. Pozik bizitzeko aberastasun minimoa eta jabetza behar zirela uste zuten (Hendonismoa). Ideia horiekin moralitate liberala sortu zen. Etika eta moralismoak garrantzi handia dute zuzenbidean. Liberal burgesaren oinarria zuzenbide naturala eta hitzarmen sozialaren teoria dira. Zuzenbide naturalak eskubide naturalak dira, gizarte bat osatzeko, guztiontzat berdinak izango diren eskubide eta askatasunak onartu behar dira. Gizakiok ditugunak gizaki izateagatik. Honek muga bat jartzen dio botere politikoari. Izan ere, gobernuak ezin ditu eskubide natural horiek urratu, bestela ez da legitimoa izango. Hitzarmen sozialari dagokionez botere politikoa kontsentimenduan dago oinarrituta. Gizarteak onartzen du gobernu bat, babesaren, eskubideen eta askatasunen truke. Honen bidez azaltzen da zein den gizarte baten jatorria eta boterea nola banatzen den.
 
· KONSTITUZIOA DOKUMENTU POLITIKO IZATETIK ARAU JURIDIKO IZATERA:

XIX.mendean, EEBBk izan ezik, konstituzioa dokumentu politiko bezala hartzen zen (beraz, kontzeptuak berak ere bilakaera izan du) hainbat printzipio eta baloreetan oinarritzen delako. Azken finean badauka eduki politiko bat ere. Bate ere gizartearen egiturak eraiki eta eratzen dituelako eta ideologia baten oinarrituta dagoelako. Parametro politiko bat da konstituzioa, estatuaren helburu politikoak eta baloreak agertzen dira.

 Bere helburua ordea arau juridiko izatera heltzea zen. Garai horretan EEUUn konstituzioak arau juridiko gisa jokatzen zuen jada, Europan ez bezala. Gaur egun ordea arau juridiko nagusi gisa hartzen dugu. XX.mendean arau juridiko bihurtzen hasi ziren, beste arau juridikoen oinarri izatera bihurtu ziren. Nagusitasun juridikoa du beste arauen gainean. 

Arau juridiko gisa hartzeko, hainbat alderdi bete behar ditu: 

- Eduki aldetik eduki berezia dauka: estatuko boterearen eraketa eta oinarrizko eskubideen eta askatasunen adierazpena.
- Superlegalitate edo nagusitasun formala dauka, horren erreformarako zurruntasuna ematen diote, izan ere, garai batean, lege berriak egitean konstituzioa ez zen kontuan hartzen. Hortaz, hierarkia bat egin eta konstituzioa legearen gainetik dago. (XIX.mendean ez zegoen legeen gainetik). Iturri sistemaren oinarri da, beste arauen jatorria baldintzatzen duelako (normen norma, arauen araua). Arau honetan ditugu beste arauak sortzeko bideak.
- Parametro araukor nagusia dauka, beste arauekiko baliozkotasun parametroa dauka. Beste arau guztiek ezin dute urratu konstituzioak esaten duena.
- Konstituzioak bere nagusitasuna babestu behar du eta hori konstituzio auzitegiari dagokio. Badaude erakunde eta prozesu batzuk konstituzioa arau nagusia izateko. Auzitegi konstituziogileak ikusten badu arau batek konstituzioa urratzen duela bidea eman behar du arau hori ezabatzeko.

XX.mendean eskuratzen du konstituzioak formalitate nagusitasuna eta nagusitasun materiala. Bilakaerari dagokionez, ez da berdina EEUUn eta Europan. Europan ere desberdintasunak daude estatu batetik bestera.

EEBB: 1787an konstituzioa egin zen eta gaur egun indarrean jarraitzen du, batez ere normalitate juridikoa lortzen duelako XIX.mende hasieratik. Hau da, ia ia hasieratik nagusitasun formala zuen. Europan hori ez da gertatzen. 1803an Marshall epailearen sententziapean arautasun juridikoa ematen dio konstituzioari, konstituzioaren nagusitasuna azpimarratu zuen, arazo juridikoetan konstituzioari lehentasuna emanez.

INGALATERRA: jatorri aristokratikoa, botere subiranoa ez dago argi herrian dagoen, erakunde tradizionalaren bilakaera da, konstituzio ez idatzia eta ez zen iraultza bidez sortu. Ingalaterrako konstituzioa oinarritzen da parlamentuaren eta erregearen arteko paktu batean. Akordio bat bilatu zen erregearekin. Ez zen hala ere, hasieratik, estatu guztiz absolutista.

FRANTZIA: ideologia burges baten pean, boterearen jatorria herrian egon behar zuela zioten eta antzinako erregimenarekin amaitu nahi da. Konstituzio idatzia eta iraultzaren bidez sortua izan zen.




INGALATERRAKO KONSTITUZIONALISMOA:

Dokumentu konstituzionalez osatuta "Acts", konstituzio metatzailea da, horren bidez ostatutako konstituzio ebolutiboa da. Bestalde, aurrekari judizionalak garrantzi berezia dauka besteekiko, "Common Law"ean oinarrituta dagoelako eta konstituzionalismoan ondorioak izango ditu:
 - konstituzioa ebolutiboa eta malgua izatea: exekutiboak konstituzioa aldatu ahal izango du. Legegileak "Act" baten bidez alda dezake.
- konbentzio konstituzionalak garrantzi handia izan du. Ohiturak garrantzia dute.

Bilakaera hau XVII.mende arte ez zen eman. XII-XIII.mendean ordea "Carta Magna" ren bitartez erregeak herritar batzuen eskubideak onartzen ditu eta bere boterea murrizten du. Consilium eta Curia Regia sortu ziren ondorioz. Hor estamentu ezberdinak juntatuko dira. Hauek ondoren Lorden biltzarra eta Comunen ganbara bilakatuko dira. Honen bidez erregeak ez ditu botereak mugatuko baina bai aldatuko. Horregatik XVII.menderarte bi arazo egon ziren: Parlamentua eta erregea eta epaitegiak eta erregea (parlamentuak legeak egin nahi zituen eta herriak eskubideen bermea eskatu nahi duten erregearen boterea mugatzeko). Bilakaera XVII.mendean gertatzen da nabarmenen, lehenengo lau hamarkadetan: "Comon Law" finkatzen da eta lege berriak ohiturak errespetatu behar dituztela esan zen, bestela deuseztatu egingo zirela, hau da, jurisprudentziak parlamentua kontrolatuko du. 1629an "Petition of Rights" Parlamentuak eskubide batzuk onartzea eskatzen dio. Horren ostean, absolutismo garaia hasten da (Carlos I). 

1640-1680 urte bitartean garai iraultzailea emango da. 1653an konstituzio otorgatua onartuko da, Ingalaterran egon den konstituzio bakarra, 1660 arte indarrean. 60an, monarkiak boterea berreskuratu zuen. Oinarri digarkikoa duten iraultza eman zen ondoren. "Gloriosa iraultza": 1689an, Bill of Rights onartzen da, erregeak eskubideak onartu eta boterea mugatu zuen. Parlamentuak ordea, boterea irabazi zuen.

EEBBetako KONSTITUZIONALISMOA:

1787koa da EEBBko konstituzioa, gaur egun oraindik indarrean dago. EEBBko kolonien independentzia lortu ondoren sortu zen. Ezaugarriak:

- Botere banaketaren ideia argi eta garbi zuten, eta haiek sistema presidentzialista bat martxan jarriko dute. Hasieran konfederazio ahalegina dago baina ez du iraungo eta 87an konstituzio federal bat egingo dute, non estatu federatuek eskubide jakin batzuk izango dituzten. Federazioaren kongresu bat eta presidentea daude. Horrez gain, estatu federatuek botere maila bat dute.
- 1787ko konstituzioan ez dago eskubideen zerrendarik, hasiera batean, handik gutxira gehituko da eskubideen zerrenda (liberalismo klasikoaren bi oinarriak izango ditu: botere banaketa eta eskubideen aldarrikapena). Subiranotasuna herriarena izango da.

FRANTZIAKO KONSTITUZIONALISMOA:

Alderantziz gertatzen da, bertan argitzen ez dena botere antolaketa da, botere formula asko probatu zituzten. Aurrenengo konstituzioa 1791koa da, baina ez zen bakarra izan. Konstituzio asko egon ziren, botere banaketaren formula desberdinak aldarrikatuz. Azenean Napoleonen sistema zezarista bat ezarri arte: estatu absolutista gainditzeko saiakera eta estatua modernizatzea (legeen kodifikazioa)

Frantziar eta EEBBko iraultzak ez dute eragina beraien lurraldean bakarrik. EEBBko sistema presidentzialista XIX.mendean Hego Amerikra hedatuko da, neurri batean edo bestean. Napoleonen armadek ideia liberalak hedatzen dituzte Europan zehar. Lurraldeak konkistatu ahala, iraultza frantsesaren ideiak hedatuko dira.

Deskolonizazio prozesuak eta independentzia gerrak, II.mundu gerraren ondoren gertatzen dira. Ondorioz, lurralde haietan konstituzionalismoa ere hedatzen da (Asian, Afrikan).

Ezaugarri moduan, XIX.mende hasieran, boterea modu arrazional batean antolatzen hasten dira: filosofia liberalaren printzipioa aplikatu da. Adibidez, botere konstituziogilea, nazio subiranotasuna (asanblada nazionalaren sorrera), botere banaketa beste filosofia printzipioa da, eta eskubide zerrenda. (XVIII.mendetik-1850 arte).

EEBB ETA EUROPAKO KONSTITUZIOEN DESBERDINTASUNAK (PowerPointean begiratu)

EEBB: konstituzioaren nagusitasun materiala, epaileak eta auzitegiak kontrolatu eta interpretatu. Eredu errepublikarra.

Esperientzia desberdinak dira EEBBko eta Europako konstituzioak arrazoi historikoengatik. EEBBn liberalismoa erraz finkatuko da (konstituzioak nagusitasuna), konstituzionalitate kontrol difusoa, Europan kontrol kontzentratua egongo da. Bestalde, subiranotasuna (herriarena) azkar nagusituko da, erregearen botererik ez dagoelako. Europan ordea, Nazio Subiranotasuna eta Errege Subiranotasunarekin arazoak eta tirabirak egongo dira. (HOBETO POWER POINTEN)

· ESTATU LIBERALAREN AURRESUPOSTU JURIDIKO-POLITIKOA

Estatu konstituzional ia guztiek gaur egun hiru ideia nagusi dituzte, ideia horiek modu analitiko batean aztertuko ditugu. Hortaz estatu liberalaren aurresupostu Juridiko Politikoa, berdintasun politikoaren printzipioa, askatasuna eta zuzenbide estatua dira. Lehenengo biak zentzu juridiko batean ulertuko dira, hasiera hasieratik ez dira aplikatuko.

1. BERDINTASUNAREN PRINTZIPIOA: garrantzizko printzipioa da. Legearen aurreko berdintasuna islatzen du. Printzipio nagusia da lehenengo estatu liberalean. Berdintasun honek ez du suposatzen berdintasun materiala izatea. Kleroek eta nobleek pribilegio batzuk ez izatea eskatzen zuten Erregearen aurrean eta denok berdin izatea. Burgesiak bultzatu zuen mugimendu hau. Bestalde, berdintasun juridiko erlatiboa da, adibidez, preso batek eta sindrome Down duen batek, nirekiko adibidez ez dituzte nik ditudan berdintasun berberak.
2. ASKATASUNA ETA ESKUBIDE INDIBIDUALAK: (gizabanako bezala, gizabanakoak beste gizabanako batekin, gizabanakoak arlo publikoarekin). Ikuspegi bikoitza. Alde batetik pertsona orok pribatasuna dauka eta bestetik adierazpen askatasuna. Lehenengoa eskubide pribatua edo negatiboa da (pentsamendu askatasuna, bizilekuaren bortxaezintasuna, jabetza, intimitate eskubidea, komunikazio pribatuko eskubidea...). Asuntu publikoei dagokionez, eskubide positibo edo publikoen bidez gauzatzen da (elkartzeko eskubidea, parte hartze eskubidea, sufragioa...) eskubide politikoak ere esaten zaie, eskubidea parte hartzeko gauza politikoetan. Azken eskubide hau mugagabea zen, salbuespen batekin: bere muga bestearen askatasunean hasten denean amaitze da. Estatuak horretarako bermea emango du, eskubideak babestuz. Lehenengo liberalismo horretan estatuak eskubideak gizakiaren fakultate bezala hartzen zituen. Hortaz estatuaren eginkizuna eskubide indibidualak ezagutu, babestu eta bermatzea da. Eskubide horiek konstituzionalizatu egingo dituzte, gutunetan sartu.
3. ZUZENBIDE ESTATUA: Printzipio honen atzean, hiritarren eskubde/betebeharrak eta estatu organoan arau juridiko bidez azaldu behar direla dago. Ideia honen atzean estatu mota bat dago. Hiritarrak eta estatu organoak binkulatuta daudenaren estatu bat dela: (art 1.1 - art. 9.1) hainbat norma juridiko aurreikusten diren estatua da, boterea diskrezionala izan ez dedin, hau da, agintariek ezin dutela haien gustura erabili boterea, lege batzuk onetsi eta haien jokabidea lege horietan oinarritu beharko da--> legalitate printzipioa. Legalitate printzipio hau, estatuaren arbitrariotasunetik hiritarra babesteko egiten da.
Historian zehar zuzenbide estatua ez da estatiko izan. Hala ere, hasieratik estatua zuzenbide estatua izan zen (XIX.mendetik). Ondoren, zuzenbide estatua soziala bihurtuko da. Bere ezaugarriak:
· Lege inperioaren P: legea, parlamentuak ekoizten duenean, beste ekintza guztien gainetik egon behar du. Bestalde. Hierarkia printzipioa dago: hau da, legeen arteko hierarkian (arau batzuk besteak baino indar gehiago) batak bestearekin ezin dutela kontrajarriak izan.
· Botere banaketa: ez da botere banaketa absolutua, distribuzioa da. Helburua, boterea ez kontzentratzea, oreka lortu behar da botereen artean. Botere bakoitzaren funtzioak argi jarri behar dira ere.
· Administrazioaren legalitatea: administrazioak legearen arabera jokatu behar dute, hori kontrol jurisdikzional baten menpe egongo da. Horretarako administrazioaren erregimen juridiko bat egon behar da.
· Oinarrizko eskubide eta askatasunen bermea: estatu bat, estatu konsideratzeko eskubideen bermea ziurtatu behar du, ez modu formal batean bakarrik, baita materialean ere, hau da, praktikan. Hasieran berme hau ez zen lortzen, burgesen eskubideekin identifikatzen ziren, ez herriarekin.

· ESTATU LIBERALETIK ESTATU SOZIALERA:
Estatu liberala aurrera doan heinean, XX.mendean, krisialdia izango da konstituzionalismoarena. Horren aurrean estatu soziala bultzako da. Horregatik, estatu soziala, estatu liberalaren krisiaren aurrean izandako erantzuna da. Estatu liberala jada ez du gizabanakoen beharrei erantzuten, beharrak aldatuko dira (industrializazioagatik, lan baldintzagatik, modernizazioagatik...). Ondorioz, sistema egoera berriari egokitu behar zaio, ordungo estatuak egoerari aurre egiteko gai ez delako. (Botere antolaketa berri bat beharrezkoa da herriaren interesei erantzunak emateko). Krisi horretan estatu faxista eta sozialista sortuko dira.
ESTATU SOZIALAREN EZAUGARRIAK:
· Estatu interbentzionista izango da, ongizatea lortzeko neurri ekonomikoak eta sozialak bultzatuko ditu. Estatu liberala berpentsatu behar dela proposatzen da eta estatuak gai ekonomiko eta sozialean esku hartu behar duela.
· Estatua eta gizartearen artean harreman estua: lehen gizartea berezko mugimenduarekin mugitzen zen, orain estatua sortuko da, babesteko. XIX.mendean ematen zuen estatua zihoala bide batetik eta gizartea bestetik, orain ez.
· Eskubideak materializatuko dira, gutxiengo bizi-maila bermatu, jabetza pribatuari zentzu sakratua kendu, laguntzak eskeini... gizabanako guztiei gutxieneko bizi maila izateko eskubidea, horretarako bidea erraztu. Jabegoa despropiatu daiteke interes orokorren alde badoa.
· Desberdintasunak gutxitu, gutxien dutenen alde egiteko joera. Berdintasun materialaren zentzua.
· Zuzenbide estatu demokratikoa izango da. Eskubide ekonomiko eta sozialak gehitu, botere betearazlea indartu eta legalitate kontrola indartu. Administrazioaren inportantzia handiagoa da, eremu sozialean eta ekonomikoan esku hartzea handiagoa delako.


